
 СВО-йин игитар

(Давам 2-пи машнаъ.)

Украинайиъ к1ули гъябгъюрайи спецоперацияйиъ гъул-
лугъ ап1урайи хайлин жигьилар, улупурайи гьунарариз 
лигну, гьюкуматдин терефнаан лишанлу дап1на. Гьадрарин 
арайиъ Юзбег Жамалович Казитовра а. Юзбег Казитов ихь 
райондин Хархни гъулаъ аьхю ва албагу хизандиъ бабкан 
гъахьну. Жулжгъарин кьялан мектеб ккудубк1у Юзбег Ка-
зитов Дагъустандин пединститутдин ккергъбан классариз 
дарсар кивру мялимдин пише аьгъю ап1уз урхуз уч1вну. 
Пединститут ккудубк1у жигьили пишекарвалин рякъюъди 
дурушди, РФ-йин Яракьлу Кьувватарин жергйириъ гъуллугъ 
ап1уз кьаст ади, Самара шагьриъ пияда кьушмариъ гъуллугъ 
ап1уз контракт гъибик1ну. Хайлин вахтна душваъ, хъасин 
Ростовдиъ, Абхазияйиъ гъуллугъ ап1ури гъахьну.

Украинайиъ спецоперация ккебгъу садпи йигъланмина чав 
гъуллугъ ап1урайи частнаъди му гьадушваз  гъушну.

 Спецоперацияйиъра му гьарган улхьан жергйириъ шуйи. 
Юзбег Казитовдиз спецоперация ккебгъну гизаф вахтар 
гъягъяйиз нубатнан женгнаъ гъагъи зийнар гъахьнийи. Женг-
нан юлдшари Юзбег Казитов хат1асуз йишвахьна адагъну, 
духну, сабпи кюмек тувну, хъасин госпитализ гъурхнийи. 
Душваъ гизаф вахт хьайиз Ростовдиъ, дидин кьяляхъ Мо-
сквайиъ госпиталиъ гъахьнийи. Москва шагьриъ госпита-
лиъ айи вахтна му игит бай Юзбег Жамалутдиновичдихьна 
ва мугъан женгнан юлдшарихьна РФ-йин Президент  В.В. 
Путинра улуркьуз гъафнийи, мурарин сагъламваликан, 
гъуллугънакан хабар гъадабгънийи. Юзбег Казитовдин дада 
Селимат Нажмутдиновнайи ич гюрюшмишдиъ гъапиганси, 
сад йист1ан гизаф вахт ву Юзбеган, чан сагъламвал мюгькам 
ап1ури, госпиталариъ. Саб – швнуб ражари реабилитацияй-
иъра гъахьну. Аьхиримжи вахтна Краснодар шагьриъ уларин 
рябкъювализ хъайивал ап1уз душна. Хъа чан сагъламвал 
бегьемди мюгькам гъабхьиган, хъана чан женгнан юлдша-
рихьна гъягъюз кьастарра а. Юзбег Казитов чан хизандихъди 
Абхазияйиъ яшамиш шула. Мугъаз чан хпир Секинатдихъди 
шубур риш а. Секинат душваъ биц1идарин багъдиъ терби-
ячиди лихура, шубар мектебдиъ ва биц1идарин багъдиъ а. 
Юзбег Казитовдин биц1ину гъардаш Расули Сахалиндиъ чан 
ватандаш`валин буржи тамам ап1ури, кьюбпи ваз гъябгъюра. 
Украинайиъ к1ули гъябгъюрайи спецоперацияйиъ улупу 
гьунарариз лигну, Юзбег Казитов 2022-пи йисан 2-пи июнди 
Урусатдин Федерацияйин Президент В.В. Путинди адабгъу 
Указдиз асас «Кьягьялвалин ордендихъди» лишанлу дап1на. 
Селимат Казитова ва мурарин хизан балин хъуркьувалариин 
уткан ва шад ву. Гъит гьарсар баб чан веледдин хъуркьува-
лари шад ап1ри, дюньяйиъ ислягьвал, халкьарин арайиъ 
мясляаьт артухъ ишри.

 Фарзилат РАЖАБОВА.
Шиклиъ: РФ-йин Президент В.В. Путинди Ю. Казитовдиз 

чухсагъул мялум ап1ури.

Пише – Ватан уьбхюб Июлин 7-ди райадмини-
страцияйин актовый залиъ 
райондин мектебариъ урху-
райидарин арайиъ тафавутлу 
гъахьидарин ва отличника-
рин слет к1ули гъубшнийи. 
Отличникарин слетдиъ «Та-
басаран район» МР-ин Глава 
Мягьямед Къурбанов, райад-
министрацияйин главайин 
заместитель Заур Мусаев, 
райондин образованиейин 
Управлениейин начальник 
Аьбдусалам Гьясанов, урху-
райидар ва дурарин абйир 
– бабар айи. Шадлугънан се-
ренжем ачмиш ап1ури, «Та-
басаран район» МР-ин Гла-
ва Мягьямед Къурбановди 

Отличникарин слет к1ули гъубшну
урхбан йис заан аьгъювалар 
ади ккудубк1у, конкурсариъ, 
олимпиадйириъ, спортдиъ 
хъуркьувалар гъазанмиш 
гъап1у урхурайидар тебрик 
гъап1нийи. Дугъу гъапнийи: 
«Учву ихь райондин ут-
канвал вучва. Учву, уьмрин 
аьхю рякъюъ уч1врайи жи-
гьилари, гележегдин уьмрин 
пише ктабгъбакан фикрар 
ап1урачва, учву гъизигу 
зегьметну учву хъуркьу-
валихъна хиди. Ичв абйир 
– бабарин, мялимарин, ич 
метлеб учву, наан гъахьиш-
ра, ихь дагълу халкьдин ягь 
– намус уьбхюб, инсанвалин 
лишнар к1ваълан гьадрауб, 

ичв хъуркьувалариинди, 
ужудар ляхнариинди учу 
шад ва уткан ап1уб вуйич. 
Хьуд – йирхьуд йислан учву 
гьязурди вуйи ужудар пише-
крар хьидичва. Зегьметну 
инсанариз хъуркьуваларра, 
гьюрматра гъазанмиш ап1уз 
кюмек тувру. Дици вуйибдин 
ухьу гъи магьа шагьидар 
вухьа. Ихь арайиъ Дагъустан 
республикайиъ кьюб пред-
метдиан 200 балл гъазанмиш 
гъап1у выпускница айихь 
– Т1аттларин кьялан мектеб-
дин выпускница Гьаваханум 
Мягьямедова к1ваант1ан 
гъизигу зегьметну гьамцдар 

Миржидпи  июлиъ ихь уьлкейиъ ккуни-
валин ва вафалувалин йигъ къайд ап1ури, 
думукьан йисар дар. Думу ц1ийиди тешкил 
дап1найи машквар ву. Юк1в улубкьну, чиб – 
чпиз кьисмат духьну, ярхи уьмур хъап1дар ва 
хъап1райидар ихь арайиъ адар пуз шулдар. 
Дицдар хизанар гьурк1ну ахьуз. Дурарин 
аьхюну пай совет уьлкейин девриъ эвленмиш 
гъахьидар ву гъапишра, куч1ал даршул. Йиз 
фикриан, му деврин хайлин жигьиларин ккун 
хьувалин, гьадму гьисабнаан вафалувалин, 
уьмур дицикьан ярхиб шулдар. Ккунивалин 
ва вафалувалин бегьемди гъавриъ ахъайиз, 
дурарин хизанар даргъуру. 

Ккуниваликан фунурихьан гьерхишра, 
«Юк1в улубкьнайи вахтар варит1ан ужудар 
ву», - к1уру жаваб ебхьуру, амма… Ав, юк1в 
улубкьнайидариз гъирагъ – бужагъдиъ айи 
ужуб, харжиб рябкъюрдар. Дурар анжах, 
чпин уьмриъ шулайи дигиш`валарин агъйир 
шулу. Ухьу фукьан к1урушра, хал – хизан 
ккебгъиган, уьмур жара жюрейинуб шулу. 
Дидихьнара ухьу вердиш духьну, думу         

Хизандин, ккунивалин ва 
вафалувалин йигъ къайд гъап1ну

уьмурра, чиб – чпин арайиъ гьюрмат ади, 
сар – сарин гъавриъ ахъри, сари гъап1у    гъа-
лат1налан тмунури хил алдабгъури, хъап1ну 
ккунду. Гьаци гъабхьиш, йиз фикриан, ккуни-
вал, вафалувал гьаммишан дурарин уьмрин 
юлдшар хьиди. Хъа ккунивал, вафалувал айи 
хизандиан, умудлу вуза, берекет, шадвал, 
ислягьвал дудругур. 

Му жюрейин машквар ихь уьлкейиъ кьанди 
(2008 – пи йисан) тяйин гъап1уб ву. Хъа кьюр 
касдин арайиъ ккунивал, вафалувал жилиин 
инсанар яшамиш хьуз хъюгъхъанмина айидар 
ву. Йиз фикриан, дурар гьарсаб девриъ чпин 
саягънануб гъабхьну. 

Ихь райондиъра ккунивал, вафалувал ади 
ярхи уьмур хъап1у ва хъап1райи хизанарин 
кьадар аьхюб ву. Гьацдар хизанарикан саб 
вуди гьисаб ап1уз шулу Дагъни гъул`ан 
вуйи Аьбдуллаеварин хизанра. Ккудубшу 
вахтнахъна кьяляхъ гъюри, пуз ккундузузки, 
Аьбдуллаеварин хизандин эвел ккунивали-
лан, вафалувалилан ккебгъуб ву. 



«Табасарандин сес»                        2

(Эвел 1-пи машнаъ.)

14-пи июль,  2023-пи йис, № 29 (1123)

(Аьхир 3-пи машнаъ.)

Герои СВО

Указом Президента Рос-
сийской Федерации, за муже-

ство и отвагу, проявленные 
при исполнении воинского 
долга на СВО, уроженец 
села Тинит Табасаранского 
района, Гусейнов Руслан 
Ферезуллаевич  награждён  
медалью Жукова.

Указом Президента Рос-
сийской Федерации, за муже-

ство и отвагу, проявленные 
при исполнении воинского 
долга на СВО, уроженец 
села Тинит Табасаранско-
го района, Шихмагомедов 
Амин Нурмагомедович  на-
граждён   медалью Жукова.

Указом Президента Рос-

Хизандин, ккунивалин ва 
вафалувалин йигъ къайд гъап1ну

Му хизандин аьхю к1ул 
Рамазан Аьбдуллаевди, чан 
ватандаш`валин буржи та-
мам дап1ну кьяляхъ гъафи-
ри, райондин айт1ан лях-
нарин органариъ гъуллугъ 
ап1уз кьаст гъап1ну. Гьаци 
думу райондин милицияй-
иъ гъуллугънаъ дийигъну. 
Дугъаз чан ляхин гизаф 
кьабулди шуйи. Юк1в хъайи 
ляхин тамам ап1ури ц1иб 
вахтналан дугъу Имшнигъ 
гъул`ан вуйи Гюльпери Гья-

жиевайихъди чан хал – хизан 
ккебгъну. Ав, ц1ийиди ккеб-
гъу хизандиъ читинвалар, 
дарвалар адарди гъахьундар, 
гьаци вушра, дурарин чиб – 
чпиз ккунивали, вафалували 
читинвалариан удуч1вуз 
мумкинвал туври гъахьну. 
Йисар гъягъюри, думу хи-
зандиъ сар – сарихъди кьюр 
бай ва кьюр риш гъахьну, яни 
дурариз айи аьхю бабра кади 
ургур касдикан ибарат вуйи 
хизан арайиз гъафну. Гьаци 
чан хизандиин, уьмриин, 
чаз ккуни ляхниин разиди 
уьмур хъап1райи Рамазнан 
уьмур саб герендин арайиъ 
кьат1 гъабхьну. Нубатнан 
ражари дежурствойиъ айи 
Рамазан тахсиркри гюлле 
йивну  гъак1ну. Старшина 
звание айи, юкьур веледдин 
аба, 26-йис яшнаъ ади, Ра-
мазан уьмриан гъушну. Ав, 
дугъан хпир Гюльперийиз 
биц1идар дитну, удуч1в к1у-
рударра ц1иб гъахьундар. 

Дугъу гьамци к1ури шуйи: 
«Чан варит1ан ужубсиб вах-
тна уьмур кьат1 гъабхьи 
йиз жилир накьвдиъ дахъну 
узу, йиз биц1идар дитну, на-
ана гъягъюру? Ич кьюбред-
дин ккунивал ва вафалувал         
аьхиризкьан уьбхюз гьязур 
вуза». Гьаци гъабхьнура ву. 
Гюльперийи чан веледар 
вари эвленмиш  гъап1ну, 
дурарикан жямяаьтлугъ ин-
санар ктаъну. Гюльпери баб 
Аллагьдин рягьматдиз душ-
ну думукьан вахт дар. Гъи 

учу дурарин аьхюну бай 
Наримандин хизандиз хялар 
гъахьунча. Узу йиз макьала 
му хизандин аьхю абйири-
лан гьаз ккебгънуш, пидиза. 
Му хизандиан саб тахсирра 
ктру аьхю аба Рамазан тах-
сиркрин, хъа гьамус дугъан 
хтул Ариф неонацистарин 
хил`ан гъак1ну.

Хизандин, ккунивалин 
ва вафалувалин машквран 
гъаншариъ гизаф йисари 
ккунивалиинди ва вафалу-
валиинди яшамиш шулайи 
хизанар лишанлу ап1ури 
аьдатнаъ абхъна. Гьаци гьа-
му йисанра думу аьдат давам 
ап1ури, «Табасаран район» 
МР-ин Глава к1улиъ ади, 
аьхю делегация Дагъни гъу-
лаз гъушнийча. Мягьямед 
Къурбановди Нариман ва 
Калимат Абдуллаевар хи-
зандин, ккунивалин, вафа-
лувалин машквар йигъахъди 
аьлакьалу вуди, «Ккуни-
вализ ва вафалувализ лиг-

ну» медалихъди лишанлу 
ап1ури, спецоперацияйиан 
чпин баяр сагъ –саламатди 
гъюбаз ккилигуб, хизан-
диъ хушбахтвал хьуб ккун      
гъап1нийи.

Нариман ва Калимат Аьб-
дуллаеварин сат1иди яша-
миш шули, секи сумч1ур 
йист1ан зина ву. Мурари 5 
бай ва сар риш тербияла-
миш гъап1ну ва гьарурин 
хал – хизан ккебгъну. Му-
рарин баяр – шубарикан 
жямяаьтлугъ инсанар, абай-

инна – бабан гьюрмат уьб-
хру, дурарин гъайгъушнаъ 
айи намуслу ксар гъахьну. 
Нариман чан гъанажагълу 
уьмриъ, шофервал ап1ури, 
лихура, хъа Калимат кейвани 
ву. Баяри военный гъуллугъ 
ктабгъурча гъапиган, На-
риманди ваъ гъапундайи, 
гьаз гъапиш мугъаз аьгъя: 
гьарсар кас  чаз ккуни кесп-
ниинди лихури гъабхьиш, 
хъуркьувалар арайиз гъюру. 
Хъа к1вак гъалабаллугъра 
кипнийи. Айт1ан ляхнарин 
органариъ лихури, чан аба 
кечмиш гъахьиган, военный 
гъуллугъра читинуб вуйиб-
дин му гъавриъ айи. Гьаци, 
мугъан юкьур бай военный 
гъуллугънаъ лихуз хъюгъну. 
Украинайиъ спецоперация 
ккебгъиган, юкьби баярра 
думу спецоперацияйиъ иш-
тирак шули гъахьну. Спец-
операцияйин женгарикан 
сабнубдиъ гъахьи зийнариан 

В этом году Бадия Вали-
ева перешла на третий курс 
магистратуры в РАНХиГС. 
Учится на менеджменте 
здравоохранения. Со школы 
девушка была активисткой, 
а в декабре прошлого года 

сийской Федерации, за 
мужество и отвагу, про-
явленные при исполнении 
воинского долга на СВО, 
уроженец села Хучни Таба-
саранского района, Абасов 
Шамиль Муслимович  на-
граждён   медалями Жукова 
и «За Отвагу».

Спасает раненых на 
передовой

п о еха л а  с 
делегацией 
Табасаран-
ского района 
на передо-
вую. И сразу 
поняла, что 
н а д о  в е р -
нуться туда 
работать. 

Уж е  ч е -
т ы р е  м е -
с я ц а  о н а 
лечит ране-
ных солдат 
и  м и р н ы х 
граждан, а 
параллельно 
учится. Она 
с отличием 
закрыла сес-
сию маги -
стра — дис-
танционно. 

Бадия пре-
д а н а  п р о -

фессии, считает спасение 
жизней своим долгом и вме-
сте с коллегами оперирует в 
тяжёлых условиях. Недавно 
её наградили медалью "За 
спасение погибавших". 

(Из СМИ).

Хючна терефнаан Хюрикк гъулан центриз гъюру рякъ-
юъ Иснир`ин али гъяд ишлетмиш апIуз шлу гьялнаан 
удубчIвурайи. Думу абхъбан дюшюш арайиз гъюбан 
хатIалувал шлу гьял багахь дубхьнайи. ДумутIанна савайи, 
гьаму йигъари Хан`ин участокдиъ айи рякъяр жара шлу 
йишв`хьан Хюрикк гъулан центриз гъюру рякъ`ин асфальт 
улубзбан ляхнарра цIийи кIулт1ан башламиш апIура. Думу 
ляхнар гъулахъна гъяйиз му гъяд дубхьну ккуни  къайдайиз 
хувал чарасуз лазим вуйи.

«Хюрикк гъулан совет» СП-йин глава Аьлибег Сеферов 
кIулиъ ади, гъулан жямяаьтдин активистар вуйи Шарафудин 
Рамазановди ва Ризахан Хачмазовди, лазим вуйи тикилиш-
дин материалар гьязур дапIну, му гъяд къайдайиз хувалин 
ляхнар тешкил гъапIнийи.Му ляхнариъ гъулан жямяаьтдин 
аьхю кьадар  вакилар иштирак гъахьну, ва дурари гъяд рас 
апIбан ляхнар заан дережа ади кIули гъухну.

Узуз му ляхниъ активвал улупу саб кьадар тикилишчйирин 
ччвурар кудухуз ккундузуз. Магьа дурар: Ш. Рамазанов, Р. 
Хачмазов, Гь. Гъамбаров, Ш. Мягьямедов, М. Аьлиханов, 
Аь. Аьзизов, Гь. Аьлимирзаев, Н. Исмяилов, Гь. Мягьяме-
дов, Аь. Аьлиев. Гьамрари ва хъана жарадари, йигънура, 
йишвнура сяаьт 12 хьайиз зегьмет зигури, му ляхин заан 
дережайиъди кIулиз адабгъну. Зиихъ кудухнайи ва гизаф 
кьадар жара касарин кюмекниинди гъяд`ин бетон улубзну, 
асфальт улубзуз гьязур гъапIну ва гъирагъарихъди турбйи-

Гъяд къайдайиз 
гъабхну

рин мюгькам мягьраж хъивну.
Гъулан жямяаьтди ва  «Хюрикк гъулан совет» СП-йин 

администрацияйи му ляхин тамам гъапIу касариз чухсагъул 
ва аферин мялум, мюгькам сагъвал, хизанариъ хушбахтвал 
ва гележегдиъ ужувлар, шадвалар хьуб ккун апIура. 

Гь. ГЬЯЖИЕВ.
 Хюрикк гъул.

Шиклиъ: къайдайиз гъабхи гъядун уьмуми рябкъюб. 

Улихьна  йигъари Ту-
руф гъулан агьали  Фатма 
Сейидягьмедовайин 95-
йис хьпан юбилей  тебрик  
ап1уз «Табасаран район» 
МР-ин   Глава Мягьямед  
Къурбанов  гъушну.  Дугъу  
Урусатдин Федерацияйин 
Президентдихьан юбиляриз 
вуйи  кагъаз  гъубхну. Дидик 
дибик1найи:  «Гьюрматлу 
Фатма Шихкеримовна! Уву 
юбилейихъди  к1ваант1ан  
тебрик  ап1ураза.  Учвуз Ва-
тандин  Аьхю дявдин лапра  
гъагъи  йисар ва   дявдин  
кьяляхъ   йисарин дарвалар 
ва читинвалар алахьунчвуз.  
Гьаци вушра Уву, вари совет 
халкьди, ихь  уьлке, жумарт-
валиин ва дугъривалиин 
хъугъвал гъюрхюнчва.  Увуз  
сагъвал,  хушбахтвал  ккун   
ап1ураза».

мурарин аьхюну бай Ариф 
гъак1ну. Имбу баяр гъул-
лугънаъ имийи.

Чпин хизандикан, баярин 
хъуркьуваларикан Нари-
манди ва Калиматди гьамци 
гъапнийи: «Хизан аьхюб ву 
к1ури, гьарсар касди чан 
вазифйир тамам ап1ури 
гъабхьиш, дициб хизандиъ 
гьаммишан ккунивал, вафа-
лувал, гьюрмат артухъ шулу. 
Ич хизан гьацдар хизана-
рин жергейиан вуди гьисаб 
ап1урача. Баяр – швушвари, 
шуру, хтулари аьхю гьюрмат 
ап1уручуз. Мициб хизан 
яратмиш ап1биин гизаф 
шад вуча. Думу ич бахт 
вуди гьисаб ап1урача. К1ури 
шулу: «Бахтлу хизан хъайи 
кас бахтлу ву». Гьяйифки, 
ич    аьхюнур бай, Ариф, не-
онацистарин хил`ан дук1ну, 
ухди дюн`яйилан гъушну. 
Гизаф ужур бай вуйич. Дугъ-
ан шубур биц1ир йитим 
гъахьну. Шубур бай - Аьзиз, 
Закир ва Шамиль - спецопе-
рацияйиъ гъуллугъ ап1ури 
имийич, Ариф гъак1иган,  
кьанди Шамиль спецопера-
цияйиан адаъну, чан гъул-

Хизандин, ккунивалин ва 
вафалувалин йигъ къайд гъап1ну

Ихь яшлуйир

Юбилей тебрик гъап1ну

Мягьямед Къурбановди 
Фатма  бабаз мюгькам  сагъ-
вал, уьмрин ярхи  йисар, 
хушбахтвал ккун  гъап1ну 
ва  пешкешар, кюкйир тувну.

Фатма  бабу, чав  к1ваин 
алаъну, чахьна  райондин ру-
ководство гъювалиин  гизаф  
рази  духьну, аьхю  чухсагъ-
ул гъапну, ислягьвал ккун 
гъап1ну.

Фатма Сейидягьмедова  
1928-пи йисан июлин 4-диъ  
Табасаран райондин  Т1ю-
рягъ гъулаъ нежбрин аьхю 
хизандиъ  бабкан гъахьну. 
Фатма  баб  зегьметнан ве-
теран  ву.  Дугъаз «1941-
1945-пи йисарин Ватандин  
Аьхю дявдиъ Гъалибвалин» 
юбилеярин медалар,  1-пи, 
2-пи ва 3-пи  дережйирин 
«Дадавалин медалар» а.

Фукьан  читин вахтар  

алахьнушра, дугъу учв  бахт-
лу дишагьли вуди гьисаб 
ап1ура. Фатма баб чан  жи-
лирихъди 54 йисан ккуни-
валиъ ва разивалиъ яшамиш 
гъахьну. Дурарин  аьхю  хи-
зан  вуйи. Загълум ва Фатма 
Сяидягьмедовари 7 велед  
тербияламиш    гъап1ну, 
дурариз 21 худул, 33 гудул 
ва  4 ц1удул а. Машквар 
гъабхьиган, вари бабан  ху-
лаз уч  шулу. Фатма бабу 
чан   варит1ан  аьхю девлет 
чан  аьхю ва албагу   хизан, 
хъа асас кьиматлувалар вуди  
жумартвал, яшнан аьхю-
дарихьна гьюрмат, зегьмет 
зигуз ккунивал, намуслу-
вал, къайдалувал  ва сари 
сариз кюмек  тувувал гьисаб 
ап1ура.  

   У. КЪУРБАНОВА.
Н. РЯГЬИМОВДИ 

гъиву шикил.

лугънан частназ гьаъну. Хъа 
кьюр бай, Аьзиз ва Закир, 
ими. Дурари гьамусяаьтна 
сари Херсон - тмунури За-
порожье областариъ спец-
операцияйиъ гъуллугъ ап1у-
ра. Закир разведчик, Аьзиз 
эскер ву».

 Гьацира думу йигъан «Та-
басаран район» МР-ин Глава 
Хюрикк гъулаъ яшамиш 
шулайи Хачмазоварин хи-
зандизра гъушнийи. Ризахан 
ва Барият Хачмазоварин 
сат1иди яшамиш шули ягъ-
ч1вур йист1ан зина ву. Му-
рари юкьур велед (3 бай, 1 
риш) аьхю ва тербияламиш 
гъап1ну. Аьхю хизанариъ 
аргъаж гъахьи мурариз кью-
бреддизра хизандин дулана-
жагъ к1улиз адабгъувалин 
жинивалар ужуйи аьгъяйи, 
фици гъапиш Ризахандин 
гагара, дадара, 9 биц1ир ади, 
биц1идар биц1иди имиди, 
хъа Бариятдин гага, 8 би-
ц1ир ади, жигьилди имиди 
вахтсузди кечмиш гъахьну. 
Мурариз хизандин гъагъ 
аьхюди алабхъну. Думу вари 
читинвалариан удуч1вуз 
мурариз хизандин ккунива-
лин ва вафалувалин кюмек 

гъабхьну. Ризахан ва Барият 
алверчйир ву. Совет уьлкей-
ин деврианмина мурари ихь 
райондин агьалйир ит1ру 
– ухру сурсатарихъди, жара 
шейэрихъди тямин ап1ура. 
Чпин ляхникан, хизандикан 
мурари гьамци гъапнийи: 
«Алверчивал гъагъи ва жа-
вабдар ляхин ву. Хъа юк1в 
хъади, агьалйирихъди гаф 
– ч1ал ап1уз аьгъяди лихури 
гъахьиш, хайирлу ляхинра 
ву. Ич хизан алверчйирин 
хизан ву пуз шулу: хпирра 
жилирра, биц1ину бай На-
риманра алверчйир вуча. 
Аьхюну бай Аллагьверди 
УСЗН-диъ,  Мерден сппарин 
духтурди, риш медсестради 
лихура. Зегьметкеш хизан 
вуйич. Чиб – чпин гъавриъ 
ахърувализ, сари к1уруб 
тмунури тамам ап1рувализ, 
яни хизандин гаф сабвализ 
лигну, хизандин гъайгъуш-
нар тамам ап1уз удукьурч-
хьан. Йиц1исар хтулин аьхю 
абана - бабра вуча».

Хизадин, ккунивалин 
ва вафалувалин машквран 
гъаншариъ му хизанра «Та-
басаран район» МР-ин Гла-
ва Мягьямед Къурбановди 

«Ккунивализ ва вафалувализ 
лигну» медалихъди лишанлу 
гъап1нийи ва думу машк-
вран тарихдикан жикъиди 
ктибтнийи. Гьацира дугъу 
ихь райондиъ мицдар хиза-
нар гизаф айиваликан, геле-
жегдин наслиз дурар нумуна 
вуйиваликан гъапнийи.

Кьюбред хизанарира хялар 
ужуйи кьабул гъап1нийи ва 
дурариз чухсагъул гъапнийи. 
Ухьура, Аьбдуллаеварин ва 
Ризахановарин хизанар на-
градайихъди тебрик ап1ури, 
дурариз чпин хизандихъди 
сат1иди гележегдиъра ужув-
лар, сагъвал, чпин веледарин 
терефнаан артухъ гьюрмат 
хьуб ккун ап1урхьа. Абайиз-
на бабаз варит1ан аьхю пеш-
кеш веледарин терефнаан 
вуйи гьюрмат ву. Абана – баб 
дидиз лайикьлу ву.

 Угълангерек 
АЬБДУЛКЕРИМОВА, 

отделин редактор.
 Шиклариъ: Аьбдуллае-

варин ва Хачмазоварин хи-
занар лишанлу ап1ури.

Нуруллагь 
РЯГЬИМОВДИ 
гъиву шиклар.

Пишекрари къайд ап1урай-
иганси, ихь уьлкейиъ чвлин 
мягьсулар уч ап1уз сабпи ра-
жари Кьиблайин Федералин 
округдиъ ерлешмиш духь-
найи республикйириъ хъюгъру. 
Урусатдин гъулан мяишатдин 
Министерствойи туву июлин 
10-диз вуйи мялуматдиинди, 
Урусатдиъ 11 100 агъзур тонн 
дяхин ва хар жюре тахил уч 
гъап1ну, гьадму гьисабнаан 6 
300 агъзур тонн дяхин ва 2 600 
агъзур тонн мух.

Ихь республикайиъ чвлин 
мягьсулар уч ап1уз июнь вазли 
хъюгъру. Дагъустан Респу-
бликайин гъулан мяишатдин 
ва тартиб ап1ру промышлен-
ностдин Министерствойин жа-
вабдар ксарин улупбариинди, 
республикайиъ экинар урзру 
хут1ларин кьадар  гьарисан 
артухъ ап1ура. Гьаци, ккудубшу 
йисант1ан гьаму йисан урзру 
хут1ларин кьадар 10 агъзур 
гектариинди артухъ гъап1ну 
(380 агъзур гектар). Гьаму йи-
саз республикайиъ 90 агъзур 
гектарилан зина хут1лариъ 
чвлин мягьсулар гъурзну. Гьа-
мусяаьтна чвлин мягьсулар уч 
ап1бан кампания гъизгъинди 
к1ули гъябгъюра.

 СМИ-йиан.

Чвлин 
мягьсулар уч 

ап1уз хъюгъна

Пятого июля  глава Та-
басаранского района Маго-
мед Курбанов ознакомился 
с ходом ремонтных работ 
на переулках, примыкаю-
щих к улице Джафарова в 
селении Хучни и ул. Ханаг-
ской в селении Ханаг.

В поездке также участво-
вали руководитель заказчика 
МКУ «СЕЗ» Абдулла Маго-
медов и начальник отдела 
архитектуры и строитель-
ства администрации района 
Акифин Меджидов.

Ремонт улиц проводится 
в рамках республиканской 
программы «Мой Даге-
стан- Мои дороги». Улица 
Джафарова является частью 
автодороги Хучни- Караг, 
которая ведет сразу в не-
сколько сельских поселений 
района. Непосредственно к 
ней примыкают переулки, 
на которых расположены 
множество домовладений. 
После предварительных ра-
бот пятого июля  был уложен 
асфальт на площади 2000 кв. 
метров.

Что касается ул. Ханаг-
ской в селении Ханаг, то она 
ведет от дороги Хучни- Ка-
раг, пересекает мост через 
реку Рубас до центра села. 
Как рассказал представи-

В селах района ремонтируют улицы

тель подрядной организа-
ции ООО «Синергия», из-за 

сложного рельефа местности 
пришлось провести боль-

шой объем земляных работ. 
Было выровнено полотно 
дороги, где это было воз-
можно, устроены кюветы. 
Начато нанесение твердого 
покрытия. Глава района по-
просил рассмотреть вопрос 
о возможности внесения не-
которых изменений в проект 
ремонта, чтобы заасфальти-
ровать и территорию, непо-
средственно прилегающую 
к мечети, также расположен-
ной в центре села. Работы 
по асфальтированию про-
должатся в ближайшие дни.

«В последние годы были 
капитально отремонтиро-
ваны основные автомаги-
страли, которые ведут из 
района в другие муници-
палитеты республики. Но 
при этом важна и работа 
по асфальтированию улиц 
непосредственно в населен-
ных пунктах. Это удобство 
для жителей и улучшение 
инфраструктуры в наших 
селах»,- сказал Магомед 
Курбанов.

Всего в этом году в рамках 
программы «Мой Дагестан- 
Мои дороги» в районе от-
ремонтируют 11 улиц.

А. ИСАЕВ.
Фото Н. РАГИМОВА.

Четвертого  июля, глава 
Табасаранского района 
Магомед Курбанов ознако-
мился с ходом строитель-
ства нового здания школы 
на 100 ученических мест в 
селении Туруф.

Школа в Туруфе возво-
дится в рамках федеральной 
программы «Развитие обра-
зования» на месте старого 
сборно-щитового здания. 
Строительные работы на-
чались еще в прошлом году. 
Общая площадь здания поч-
ти 4 тыс. кв. метра, а терри-
тория школы превышает 10 
тыс. кв. метров. Согласно 
проекту предусмотрено на-
личие 11 классных поме-
щений, учебных кабинетов, 
лабораторий, крытого спорт-
зала и открытой спортивной 
площадки.

Главу района сопрово-
ждали работники админи-
страции, местных властей и 
представители обществен-
ных организаций. Как рас-
сказал представитель фирмы 
–подрядчика ООО «Стройу-
ниверсал» Шихсалах Пирма-
гомедов,  в учебном корпусе 
в настоящее время проводят-
ся внутренние работы. Уста-
новлены окна, подведены 

В Туруфе строят современную школу

системы энергоснабжения и 
отопления. Благоустраива-
ется прилегающая террито-
рия, на объекте постоянно 
трудятся 12 рабочих. Школа 
примет учеников и учителей 
Туруфской СОШ к концу 
года, когда объект будет сдан 
заказчику.

«За последние годы по раз-

личным республиканским и 
федеральным программам 
развития образования были 
проведены капитальные 
ремонты во многих образо-
вательных учреждениях рай-
она, строится и новая школа 
на 500 ученических мест в 
селении Хурик. Строитель-
ство современной школы в 

селении Туруф - это следу-
ющий шаг по улучшению 
материально- технической 
базы системы образования 
района»,- сказал Магомед 
Курбанов.

Али ИСАЕВ.
Фото Нуруллы

 РАГИМОВА.

4 июля глава Табаса-
ранского района Магомед 
Курбанов провел встречу 
с владельцами автозапра-
вочных станций (АЗС), 
расположенных в муници-
палитете.

Мероприятие прошло в 
рамках поручений Главы 
Дагестана Сергея Меликова, 
направленных на увеличе-
ние доходной части бюдже-
тов всех уровней.

Участие в нем приняли 
советник главы муниципа-
литета по налогам Замира 
Гаджиибрагимова, пред-
ставители межрайонной 
инспекции ФНС России 
№4 из города Дагестанские 
Огни — Рустам Махмудов, 
Ренат Мурадов, Марат Гад-
жиибрагимов, представи-
тели правоохранительных 
органов.

В ходе встречи начальник 
МРИ Рустам Махмудов со-
общил, что всего в районе 10 
АЗС, при этом фискальные 
платежи ниже экономиче-
ски обоснованного уровня. 
«При зарегистрированном в 
районе автопарке в несколь-
ко десятков тысяч автомо-
билей, недельная выручка 
АЗС варьируется от 13 до 50 
тысяч рублей, периодически 
выходят из строя кассовые 
аппараты. При этом нало-
говая нагрузка на этот вид 
деятельности снижена и со-
ставляет 1% от прибыли»,- 
сообщил он.

Владельцы АЗС в свою 
очередь рассказали, что 
прибыль съедают постоянно 
растущие оптовые цены на 
топливо.

Магомед Курбанов, вы-
слушав участников встречи, 
подчеркнул, что государство 
делает все возможное для 
поддержки малого бизнеса, 
в том числе и розничной 
реализации автомобиль-
ного топлива. «Мы ждём, 
что предприниматели бу-
дут оплачивать налоговые 
платежи без применения 
«серых» схем и в полном 
объеме. В конечном счете 
именно от этих сумм зави-
сит наполняемость бюджета 
всех уровней и возможности 
по социально-экономиче-
скому развитию района»,- 
сказал он.

Руководитель муниципа-
литета призвал тех, у кого 
до сих пор на АЗС не уста-
новлены кассовые аппараты, 
установить их. Кроме того, 
Магомед Курбанов сказал о 
необходимости трудоустро-
ить на каждой станции 1-2 
человек.

Предприниматели согла-
сились с главой района и 
обязались принять на рабо-
ту на каждой станции как 
минимум одного человека 
и установить кассовые ап-
параты. Также было решено 
провести встречу через ме-
сяц, чтобы сравнить тенден-
цию их работы.

А. ИСАЕВ.

В Управлении социальной 
защиты населения Минтруда 
РД в Табасаранском районе 
состоялось  вручение свиде-
тельства на предоставление 
субсидии для улучшения жи-
лищных условий ветерану бо-
евых действий в Афганистане 
Мазаю Рамазанову.

Директор социального уч-
реждения Тельман Гаджиев 
поздравил обладателя сертифи-

Вручили жилищное свидетельство
ката с долгожданным событием 
и пожелал ему, как можно ско-
рее справить новоселье в новом 
доме. Также он поблагодарил 
земляка за мужество, отвагу и 
героизм, проявленные в годы 
афганских событий и пожелал 
ветерану реализовать все заду-
манное в решении жилищного 
вопроса.

(Из СМИ).

Встреча с 
владельцами 

АЗС

Знаете ли вы?..
За всю историю регистрации температуры в России самой 

холодной зимой была зима тысяча семьсот сорокового года.
Три самые богатые семьи в мире имеют больше активов, 

чем сорок восемь беднейших стран.
Во время полета в самолете скорость роста волос у чело-

века удваивается.
 Одиннадцать процентов людей на земле левши.
 Люди теряют около шестиста тысяч частиц кожи каждый 

час.
За среднестатистическую жизнь сердце делает три мил-

лиарда триста миллионов ударов.
(Из СМИ).

(Эвел 1-пи машнаъ.)

Отличникарин слет к1ули гъубшну

хъуркьуваларихъна гъахну. Гележегдиъра 
гьацдар хъуркьувалар гъазанмиш ап1уз 
чалашмиш йихьай. Ичв хъуркьувалариинди 
абйир – бабарин юк1вар шад ап1инай, учвуз 
аьгъювалар туву мялимар, мектеб ва район 
уткан ап1инай. Учвуз ягъурлу рякъ хьуб ва 
к1ваъ айи умудар к1улиз адагъуб лап к1ва-
ант1ан ккун ап1урача».

Хъасин гаф выпускникарин терефнаан 
Т1аттил гъулан кьялан мектебдин выпуск-
ница Гьаваханум Мягьямедовайиз тувнийи. 
Дугъу чан улхбаъ выпускникариз хъур-
кьувалиинди мектеб ккудубк1увал тебрик 
гъап1нийи, чаз аьгъювалар туву мялимариз, 
мектебариъ ужудар шараитар яратмиш гъа-
п1у ва ап1урайи райондин руководствойиз, 
чан тереф уьбхюри хьпаз чан абйир – баба-
риз чухсагъул гъапнийи. «Мектебдиз гъушу 
йигъланмина медализ лайикьлу вуди мектеб 
ккудубк1уз кьаст ади, дарсар аьгъю ап1уйза, 

гьамус йиз метлебнахъна хъуркьунза»,- гъап-
нийи дугъу Мялимарин хизандиъ аргъаж 
хьувализ дилигди, Гьаваханум Мягьямедо-
вайин медицинайин институтдиъ аьгъювалар 
гъадагъуз, духтур хьуз кьаст а.

Серенжемдиъ айидарихьна чухсагъулин 
гафарихъди райондин образованиейин 
Управлениейин начальник Аьбдусалам Гья-
санов, УО-йин методкабинетдин заведующий 
Зумрият Мягьямедова, абйир – бабарин 
терефнаан Айханум Рашидова ва Владилен 
Рашидов удуч1вну гъулхнийи. Дурари рай-
ондин Главайиз мектебариъ урхурайидариз 
йигълан – йигъаз ужудар шараитар яратмиш 
ап1ури хьпаз, мялимариз йиц1исад йисан 
гъизигу зегьметназ чухсагъул гъапнийи, 
хъа выпускникариз гележегдиъра хъуркьу-
валар, чпихъ зегьмет гъизигу, аьгъювалар 
туву мялимар к1ваълан гьадрауб, наан ашра, 
хъуркьувалариинди, ужудар ляхнариинди 
варидин юк1вар шад ап1уб ккун гъап1нийи.

Варит1ан шаду дакьикьайин вахт улубкь-
нийи. «Табасаран район» МР-ин Глава Мя-
гьямед Къурбановди ццийин йисан мектеб 
ккудубк1у выпускникарин арайиан 26 вы-
пускник «Аьгъювалар гъадагъбаъ заан хъур-
кьувалариз лигну» медалихъди, 19 урхурайир 
райондин главайин грантарин сертификата-
рихъди лишанлу гъап1нийи.

Серенжемдин аьхириъ выпускникари рай-
ондин главайиз чан уьмрихъди, ляхнихъди ва 
хъуркьуваларихъди аьлакьалу вуйи саб жерге 
суалар тувнийи, хъа дугъу жавабар тувнийи.

 Фарзилат РАЖАБОВА.
 Шиклариъ: к1ваин гъитбаз шикил; 

Т1аттларин кьялан мектебдин выпускница 
Гь. Мягьямедова.

Нуруллагь 
РЯГЬИМОВДИ 
гъиву шиклар.

Т а б а с а р а н  р а й о н д и н 
Шил’арин кьялан мектебдиз, 
дюзди к1уруш, чан спортдин 
зал адар. Гьаци вушра, гъийин  
вахтна урхурайидари спорт 
терефнаан хайлин хъуркьува-
лар гъазанмиш дап1на. 

Ккудубшу вахт к1ваин 
ап1ури, дупну ккундуки, 
улихьна йисари  райадмини-
страцияйин кюмекниинди, 
коллективдин кьувватариинди 
мектебдин кюгьне дарамат, 
рас дап1ну, спортзализ ил-
т1ибк1нийи. Душваъ спорт-
дин саб жерге аваданлугъарра 
дивнийи. 

«Кьюрдун вахтна манишин 
адайишра, учу дициб вушра 
зал айивалиин рази вуйча, - 
гъапнийи ич гюрюшмишдиъ 
мектебдин физкультурайин 
дарсарин мялим Рамис Аьб-
дурягьмановди. – Думу за-
лиъ сад-швнуд йисан мялим 
Маллакъурбан Ражабовди 
боксдиан, «Къужник гъулан 
совет» МО СП-йин бухгалтер 
Гьяжи Ражабовди, мектебдин 
гьамусдин директор Мягья-
мед Къурбановди юкьвар дис-
баан, гьаму вахтна райондин 
3-пи нумрайин ДЮСШ-йин 
директор Садикь Уьсмановди 
урхурайидарихъди волейбо-
лиан дарсар гъахури гъахьну. 
Ич мектебдин выпускникар 
волейболиан гъулан адми-
нистрацияйи майдин машк-
врариз тялукь вуди гьарисан 
к1ули гъахури шлу соревно-
ванйириъ  саб-швнубан садпи 
йишвариз лайикь гъахьну. Хъа 
райондин соревнованйириъ 
иштирак шулайи «Къужник 
гъулан совет» СП-йин коман-
дайиз ич выпускникарра да-
хил шуйи. Мялум вуйиганси, 
аьхиримжи йисари волейбо-
лиан райондин соревнова-

Совет уьлкейин девриъ 
почтайи инсанарин уьм-
риъ аьхю роль уйнамиш 
ап1уйи. Думу вахтари гъи-
рагъдиъ айи инсанарихъди 
аьлакьа аьхирихъси кагъзар 
хътаъбиинди уьбхюйи. По-
чтальонари думу кагъзар, 
газатар, журналар чан вах-
тнаъди эйсйирихьна ру-
кьуйи, хъа почтальонарин 
маважибра кьялануб, ин-
санарин газатар-журнала-
риз подписка ап1бахьна 
вуйи янашмиш`валра жараб 
шуйи. Хъа гьамус…

Агъабег Рягьимовдин, 
Дербентдин почтамтдин 
Хючна гъулаъ айи ПС-диъ 
почтальонди лихури, къад 
йист1ан артухъ вахт ву. Ду-
шваъ вахтназ вуди почтайин 
начальникдин вазифйир та-
мам ап1урайи Мадина Ма-
залаевайи Агъабег Рягьимов-
дин намуслу зегьметнакан 
гъапнийи.

Агъабег Рягьимовди Хюч-
на гъулан больничный ва 
Гьярмюхъиъ мягьялин агьа-
лйирин почтайин  игьтияжар 
гьурк1ра. Гьарсад йисан 
мугъу газатар – журналариз 
подписка ап1баанра чаз улуп-

Мектебдин спортдин хъуркьуваларикан Ляхин артухъ, маважиб ц1иб 
шлуган

найи планар тамам ап1ура. 
Хъа аьхиримжи йисари чпиз 
алахьурайи читинваларикан 
Агъабег Рягьимовди гьамци 
гъапнийи: «Улихьна йисари 
почтальондиз туврайи ма-
важибдин гьац1 маважиб, 
яни 50 процент, ву гьамус 
учу адабгъурайиб. Гьарсаб 
вазли миржид агъзур манат 
адабгъураза. Хъа почтайиз 
гьарсад йигъан 100-дилан 
500-дихьна заказной кагъ-
зар, извещенйир гъюру. Гьа-
драрикан гьарсар почтальон-
диз, пай гъап1иган, кьялан 
гьисабниинди 100-дилан 
зина узузра рукьуру. Дурар 
гьадму йигъан эйсийихьна 
дуруркьиш, почтальондин 
500 манат журум ап1уру. 
Думут1анна савайи, Дер-
бентдин почтамтдиан учухь-
на, яни Хючна гъулаъ айи 
ПС-диз, жюрбежюр шейэр, 
сурсатар масу тувуз хътау-
ру. Пенсияйин пул адабгъру 
вахтна гьадрар иша ауб т1а-
лаб ап1уру. Хъа гьадрар иша 
аъну, гьарсаб вазли 25 агъзур 
манат учу уч гъап1иган, 

улихьна йисари учуз гьару-
риз гьаддикан 2000 манат 
премия тувуйи. Гьаддиинра 
рази вуйча. Ц1ибди вушра, 
кюмек шуйи. Хъа гьамус 25 
агъзур манат ваъ, 74 агъзур 
манат уч ап1инай дупна. Хъа 
дициб кьадар пул уч ап1уз 
мумкинвал адар, шулдар, 
агьалйири учуз лазим вуйиб 
тувай к1уру. Учуз айи пре-
мияра гьаддихъди адарди 
шулу. Ав, почтайин ляхин 
гизаф читинди ву. Ляхин а, 
хъа маважиб лап ц1иб ву. 
Хъа жвуван вердиш гъа-
хьи ляхнихьан ярхла хьузра 
ккун шулдар. Гьациб биц1и 
маважибдиинди ляхин ап1у-
рача».

Мадина Мазалаевайи Агъ-
абег Рягьимовдин марцци 
зегьметнакан гьамци гъап-
нийи: «Чан ляхин дикъат-
наан тамам ап1ру, инса-
нарихьна инсанвалиинди 
янашмиш шлу пишекар ву. 
Му работник подпискайин 
вахтнара имбударин кьяляхъ 
гъузурдар, варидит1ан гизаф 
кьадар подписка ап1узра ча-
лашмиш шулу. Дербентдиан 
гъахи газатар, кагъзар вах-
тниинди чпин эйсйирихьна-

ра рукьузра чалашмиш шулу. 
Мугъан ляхникан почтайин 
руководствора, агьалйирра 
разиди шулу. Магьа 9-пи ию-
лиъ Урусатдин почтайин йигъ 
къайд  гъап1ну, почтайин ра-
ботникар саб жюрейииндира 
тебрик, гьевеслу ап1ру серен-
жемар гъахьундар. Гьелбетда, 
ляхин ап1ру касдиз лайикьлу 
кьимат айиган, к1ваз рягьят 
шулу. Гьяйифки, ич ляхин 
гьациб ву».

Агъабег Рягьимовдин по-
чтальонвал ап1ури къад йи-
ст1ан артухъ вахт вушра, 
мугъан гафариинди, чпин 
руководствойин терефна-
ан мугъаз саб грамотакьан 
тувундар. Гьамус почтайин 
дарамат Президентдин про-
граммайик кабхъну, капи-
тально вуди рас ап1уз хъюгъ-
на. Белки, рас гъап1у дара-
матариъ шараитар яратмиш 
гъахьиган, работникарихьна 
янашмиш`валра ужувлахъин-
ди дигиш шул.

 Ф. РАЖАБОВА.
  Н. РЯГЬИМОВДИ 

гъиву шикил.

нйириъ, «Къужник гъулан 
совет» СП-йин командайи 
саб-швнубан садпи йишвар 
гъидиснийи».

Ц1идар йисар улихьна 
Шил’арин кьялан мектебдин 
йирси  дараматдиъ ерлешмиш 
дап1найи спортзал гъадабгъ-
ну. Дидин йишв’ин Хьарагъ ва 
Шила гъуларин жямяаьтариз 
гъийин деврин биц1идарин 
багъ дивну. Шаксузди, думу 
лап ужуб ляхин ву. Хъа мек-
тебдиъ урхурайидарихъди  

физкультурайин ва классдиъ 
дару дарсар, гьяйифки, гьа-
вайин шараитариз дилигди, 
ч1атариъ гъахура.

Макьалайиъ йиз асас улхуб 
мектебдиъ урхурайидарин 
2022-2023-пи урхбан йисан-
дин спортдин саб жерге хъур-
кьуваларикан вуйиз. Думу 
терефнаан ич сюгьбат Рамис 
Аьбдурягьмановди гьамци 
давам гъап1нийи: «Гъябгъю-
райи урхбан йисанра ич мек-

(Аьхир 8-пи машнаъ.)

(Ответы на сканв № 28)

Дагъниарин ООШ-дин 
мялимарин, техработни-
карин ва урхурайидарин 
коллективди, душваъ мя-
лимди лихурайи Мюгьют-
дин Гьямидовдин гъардаш

 Мягьямедкерим
кечмиш хьувал дерин 

пашманвалиинди мялум 
ап1бахъди сабси, дугъаз, 
дугъан хизандиз ва багахь-
луйириз башсагълугъвал 
ккун ап1ура.

Дагъниарин ООШ-дин 
мялимарин, техработни-
карин ва урхурайидарин 
коллективди, душваъ мя-
лимди лихурайи Мю-
гьютдин Гьямидовдин 
сижарбаб

 Хячча
кечмиш хьувал дерин 

пашманвалиинди мялум                   
ап1бахъди сабси, дугъ-
аз, дугъан хизандиз ва 
багахьлуйириз башсагъ-
лугъвал ккун ап1ура.

2-го июля 2023 года на 78 
году жизни скончался кавалер 
нагрудного знака «Почетный 
работник общего образова-
ния Российской Федерации», 
учитель химии и биологии 
Бурганкентской СОШ Азизбек 
Рамазанович Шихахмедов.

А. Р. Шихахмедов родился 
23 декабря 1944 года в селении 
Дашлукент Табасаранского 
района. В семь лет пошел 
в Хулюгскую семилетнюю 
школу, окончил ее в 1959 году. 
Продолжил учебу в Тинитской 
средней школе, окончил ее 
в 1964 году. В 1965 году по-

ступил на биологический фа-
культет ДГУ. После 3-го курса 
перешел на заочное обучение 
и начал работать учителем на-
чальных классов и биологии в 
Бурганкентской восьмилетней 
школе. С 1979 года по насто-
ящее время работал учителем 
биологии и химии в данной 
школе.

Опыт работы Азизбека Ра-
мазановича изучен в родной 
школе и межшкольном мето-
дическом объединении. При-
казом Министерства просве-
щения РСФСР 4 октября 1983 
года ему присвоено звание 
«Старший учитель».     А. Р. 
Шихахмедов вел большую 
общественную работу среди 
односельчан.

Ушел человек активной 
жизненной позиции, оптимист 
по характеру, пример трудо-
любия и жизнелюбия, любя-
щий отец и дедушка – таким 
он останется в памяти у всех, 
кто его знал.

Администрация, коллектив 
МКОУ «Бурганкенская СОШ» 
выражают искренное сабо-
лезнование семье, родным и 
близким А. Р. Шихахмедова.

МКОУ «Бурганкентская 
СОШ».

тебдиъ урхурайидар жюрбе-
жюр дережйирин соревнова-
нйириъ иштирак гъахьну ва 
заан натижйир улупну. Гьаци, 
100 метр манзилназ жаргъба-
ан райондин урхурайидарин 
арайиъ Шамил Мирзабеговди 
сабпи йишв гъибисну. Хъа 
8-пи классдиъ урхурайидарин 
командайи мини-футболиан 
чпин таярин арайиъ райондиъ 
2-пи йишв  гъадабгъну. Шу-
бубпи классдиъ урхурайидари 
чпин таярин арайиъ мини-
футболиан сабпи йишв гъа-
занмиш гъап1ну. Мялум вуйи-
ганси, февраль вазли Дербент 
шагьриъ 2007-2008-пи йисари 
бабкан гъахьи урхурайидарин 
арайиъ республикайиъ сабпи 
йишв бадали РД-йин Кьиб-
ла зонайин соревнованйир 
гъахьнийи. Душваъ Табасаран 
райондин командайи кьюбпи 
йишв гъадабгъну. Командайин 
дахилнаъ ич мектебдин 8-пи 
кассдиъ урхурайи Рамазан 
Гьясановра айи. Ккергъбан 
классариъ урхурайидарин 
арайиъ шашкйириан к1ули 
гъубшу райондин турнириъ  
Мурадяли Ражабовди сабпи 
йишв гъадабгъну. Ич мектеб-
диъ 9-пи классдиъ урхурайи  
Амир Рамазановди, 11-пи 
классдиъ урхурайи Заур Гья-
жиевди,  Расим Ражабовди, 
Шамил Мирзабеговди ГТО-
йин нормйир гъизилин лиш-
нариз лайикьлуди тувну». 

Шаксузди, урхурайидарин 
му хъуркьувалари ухьу анжах 
шад ап1уру, асас вуди дурарин 
абйир-бабар, мялимар. Мек-
тебдин спортдин уьмриан саб-
сана гьядиса къайд дарап1ди 
гъибтуз шулдар. Май вазли 

Мектебдин спортдин хъуркьуваларикан 

Мягьячгъала шагьриъ 
2022-2023-пи йисарин 
фаслин Дагъустандин 
футболин лигайин фи-
налин соревнованйир 
гъахьнийи. Соревно-
ванйириъ 3-8-пи клас-
сариъ урхурайидар 
иштирак гъахьнийи. 
Думу соревнованйи-
риъ Шил’арин кьялан 
мектебдин шубубпи 
классдиъ урхурайида-
рин командайи шубуб-
пи йишв гъазанмиш   
гъап1ну. Финалин со-
ревнованйириз  РД-йин 
Глава Сергей Меликов, 
РД-йин образовани-
ейин министр Ягь’я Бучаев, 
РД-йин спортдин министр 
Сажид Сажидов, СССР-ин ва 
РФ-йин футболин ветеренар 
гъафнийи. Шил’арин мек-
тебдин шубубпи классдиъ 
урхурайидарин командайиз 
РД-йин Главайин терефнаан  
кьиматлу пешкешар тувнийи.

Физкультурайин ляхнин 
хъуркьувалариз лигну, Рамис 
Аьбдурягьмановдиз райондин 

образованиейин Управленией-
ин, райондин главайин тереф-
наан чухсагъул мялум гъап1ну. 
Рамис Аьбдурягьмановдиз чан 
ляхниъ гележегдиъра хъана 
заан хъуркьувалар хьуб ккун 
ап1урахьа. 

Аьбдулмажид РАШИДОВ.
 
Шиклариъ: жюрбежюр та-

литариъ гъалиб гъахьи урхурай-
идар. 

А. Р. Шихахмедов

Жикъиди
Цци Дагъустандин мек-

тебариъ 28 выпускникди 
ЕГЭ-йиан варит1ан заан 
вуйи натижа улупну, яни 100 
балл гъазанмиш       гъап1ну, 
гьадму гьисабнаан Т1аттил 
гъулан кьялан мектебдин 
выпускница Гьаваханум 
Мягьямедовайи кьюб им-
тигьяндиан гьарсабдиъ 100 
балл гъадагъну. 

Дидин гьякьнаан респу-
бликайин илмин ва образо-
ваниейин министерствой-
ин пресс-гъуллугъну хабар 
тувну.

 (СМИ-йиан).

Однокурсники и одно-
курсницы по Дербент-
скому педколледжу выра-
жают глубокие соболез-
нования семье, родным 
и близким  директора  
Новолидженской СОШ

 Арабова 
Мевлюта

в связи с его смертью и 
разделяют с ними горечь 
невосполнимой утраты.

М. Г. Арабов

5 июля 2023 г. На 65- м 
году жизни от тяжелой бо-
лезни скончался директор 
МКОУ «Новолидженская 
СОШ» Арабов Мевлют 
Гаджимусаевич.

 М. Г. Арабов родился в 
с. Лидже Табасаранского 
района 08.05.1959 года. 
Окончил в 1979 г. ДПУ, а 
затем в 1988 г. ДГПИ по 
специальности учитель 
физики и математики. Пе-
дагогическую деятельность 
начал учителем начальных 
классов в с. Хучни. С 1988 
г. по 1993 г. работал заме-
стителем директора в Ново-
лидженской ООШ. С 1993 
г. по 2023 г. – директором 
МКОУ «Новолидженская 
СОШ».

 Арабов М. Г. является 
кавалером нагрудного зна-
ка  «Почетный работник 
общего образования РФ». 

 Коллектив МКОУ «Но-
волидженская СОШ» вы-
ражает искренное соболез-
нование семье, родным и 
близким Мевлюта Гаджи-
мусаевича Арабова.

 Коллектив МКОУ 
«Новолидженская 

СОШ».


